
ᐱᖁᔭᖅ ᓈᓴᐅᑕ 1, 2024-2025-ᒥᑦ 
 
 

ᓇᐃᓈᖅᓯᒪᔪᖅ  

ᑖᓐᓇ ᐱᖁᔭᒃᓴᖅ ᑮᓇᐅᔭᓄᑦ 
ᐊᑐᖅᑕᐅᓂᐊᖅᑐᑦ ᐃᓚᒋᐊᕈᑕᐅᔪᑦ 
ᐊᑭᓖᐅᑎᒃᓴᑦ ᐊᑭᑐᔫᑎᓄᑦ ᐊᐅᓚᔾᔪᑎᓄᑦ 
ᐊᑭᓕᐅᑏᑦ ᓄᓇᕗᑦ ᒐᕙᒪᒃᑯᓐᓄᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 
ᐃᓱᓕᓐᓂᐊᖅᑎᓪᓗᒍ ᒫᔾᔨ 31, 2025-ᒥᑦ. 

ᐱᖁᔭᒃᓴᖅ 40 

 
ᐃᓚᒋᐅᑎᑦ ᑮᓇᐅᔭᖃᖅᑎᓯᑦᔪᑎᓄᑦ 

 (ᐊᑭᑐᔫᑎᑦ) ᐱᖁᔭᖅ, ᓈᓴᐅᑕ 1, 2024-2025-ᒥᑦ 
 

ᐃᒪᐃᒻᒪᑦ ᐅᖃᐅᓯᖓᑦ ᒪᓕᒡᓗᒍ ᑲᒥᓯᓇᐅᑉ ᓇᓚᐅᑦᑖᖅᓯᒪᔪᓪᓗ, ᐊᑭᖏᑦ ᐋᖅᑭᒃᓯᒪᔪᑦ 
ᑎᑎᕋᖅᓯᒪᔪᒥᑦ ᑕᕝᕙᓂ ᐱᖁᔭᕐᒥᑦ ᐊᑭᓕᐅᑕᐅᓂᐊᖅᑐᑦ ᐊᑭᑐᔫᑎᑦ ᐊᐅᓚᔾᔪᑎᓄᑦ 
ᐊᑭᓕᐅᑏᐅᓂᐊᖅᑐᑦ ᓄᓇᕗᑦ ᒐᕙᒪᖓᒃᑯᖏᓐᓄᑦ ᐊᓯᖏᓪᓗ ᐱᔾᔪᑎᐅᔪᓂ ᐊᑐᖅᑕᐅᔪᒃᓴᓂ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᓐᓂᐊᖅᑎᓪᓗᒍ ᒫᔾᔨ 31, 2025-ᒥᑦ; 

 
ᑕᐃᒪᐃᒻᒪᑦ, ᑲᒥᓯᓇ, ᐱᖁᔨᑎᓪᓗᒍ ᐅᖃᐅᔾᔨᖅᑕᐅᑎᓪᓗᒍ ᐊᒻᒪᓗ ᐊᖏᖅᑕᐅᑎᓪᓗᒍ 
ᒪᓕᒐᓕᐅᕐᕕᖕᒥᑦ, ᒪᓕᒐᙳᖅᑎᑦᑎᕗᖅ ᐅᑯᓂᖓ: 
 
ᑐᑭᖏᑦ 
1. ᑕᕝᕙᓂ ᐱᖁᔭᕐᒥᑦ ᑐᑭᖏᑦ ᑕᐃᑲᓂ ᐃᓚᖓ 1-ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖓᓂ ᑐᕌᖓᕗᖅ. 
 
ᑐᑦᓯᕋᐅᑎᒃ 
2. ᑖᓐᓇ ᐱᖁᔭᖅ ᑐᕌᒐᖃᖅᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᓐᓂᐊᖅᑐᖅ 
ᒫᑦᓯ 31, 2025-ᒥᑦ. 
 
ᐃᓚᒋᐊᕈᑎᑦ ᑮᓇᐅᔭᖃᖅᑎᑦᑎᑦᔪᑎᓄᑦ 
3. ᒪᓕᒡᓗᒍ ᐊᑭᖏᑦ ᑮᓇᐅᔭᓄᑦ ᐃᓚᒋᐅᕈᑎᓄᑦ (ᐊᑭᑐᔫᑎᓂ) ᐱᖁᔭᖅ, 2024-2025, 
ᑮᓇᐅᔭᑦ ᐊᑐᖅᑕᐅᑐᐃᓐᓇᕆᐊᓖᑦ ᑕᐃᑲᓂ ᑲᑎᑕᐅᓯᒪᔪᑦ ᑮᓇᐅᔭᒃᓴᕐᕕᒋᔭᐅᔫᑉ 
ᑮᓇᐅᔾᔭᓂᖓᓂ, ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ, ᐊᑭᖏᑦ 
ᐋᖅᑭᒃᑕᐅᓯᒪᔪᑦ ᐃᓚᒋᐊᕈᑎᓂ ᑮᓇᐅᔭᖃᖅᑎᑦᑎᑦᔪᑎᓄᑦ ᓇᓗᓇᐃᖅᑕᐅᓯᒪᕗᑦ 
ᑎᑎᕋᖅᓯᒪᔪᓂ. 
 
ᑮᓇᐅᔭᑦ ᐊᖏᖅᑕᐅᓯᒪᓂᖓ ᐱᔾᔪᑎᐊ 
4. ᐊᑭᖏᑦ ᐋᖅᑭᒃᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᖃᖅᑎᑦᑎᑦᔪᑎᓄᑦ ᑎᑎᕋᖅᓯᒪᔪᒥᒃ 
ᐊᑭᓖᐅᑎᐅᑐᐃᓐᓇᕆᐊᓕᒃ ᐊᑭᑐᔫᑎᓄᑦ ᐊᐅᓚᔾᔪᑎᓄᑦ ᐊᑭᓕᐅᑎᒃᓴᓂ ᓄᓇᕗᑦ 
ᒐᕙᒪᖓᒃᑯᖏᓐᓄᑦ ᐊᓯᖏᓪᓗ ᐱᔾᔪᑕᐅᔪᓂ ᒪᓕᒡᓗᒍ ᑎᑎᕋᖅᓯᒪᔪᓂᑦ. 
 
ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᓯᔾᔨᖅᑕᐅᑎᓪᓗᒋᑦ  
5. ᑖᒃᑯᐊ ᒪᓕᓪᓗᒋᑦ ᐃᓚᖏᑦ 36 ᐊᒻᒪᓗ 37-ᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᐱᖁᔭᖓᓂ, ᑕᕝᕙᓂ ᐱᖁᔭᖓᓂ ᐱᔪᓐᓇᓂᖃᖅᐳᖅ ᐊᐅᓚᔾᔪᑎᓄᑦ ᐊᑭᓕᐅᑏᑦ ᐊᑭᖏᓪᓗ 
ᐋᖅᑭᒃᓯᒪᔪᑦ ᑎᑎᕋᖅᓯᒪᔪᓂ ᐃᓱᓕᓛᖅᑐᑦ ᒫᑦᓯ 31, 2025-ᒥᑦ. 

ᑮᓇᐅᔭᓕᕆᔾᔪᑕᐅᔪᑦ 
6. ᑕᐃᑲᓂ ᐱᔪᓐᓇᕐᓂᖓᓂ ᐱᖁᔭᐅᑉ ᐊᑭᖏᑦ ᐊᖏᖅᑕᐅᓯᒪᔪᑦ ᐱᔭᐅᒐᔭᖅᖢᑎᒃ 
ᐃᓄᖕᓄᑦ ᑮᓇᐅᔭᒃᑯᕕᒋᔭᐅᔪᓄᑦ ᒪᓕᒡᓗᒍ ᐃᓚᖏᓂ 72 ᐊᒻᒪᓗ 73-ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑕᐅᑎᔪᖅ 
7. ᑖᓐᓇ ᐱᖁᔭᖅ  ᐊᑐᓕᓂᐊᖅᑐᖅ ᐄᑉᐳ 1, 2024-ᒥᑦ. 

ᐋᖅᑭᒃᓯᒪᓂᖓ 
 
ᐃᓚᒋᐊᕈᑎ ᐊᑭᖏᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓕᓐᓂᐊᖅᑎᓪᓗᒍ 

ᒫᑦᓯ 31, 2025-ᒥᑦ 
 
 
ᓂᕈᐊᖅᑕᐅᓯᒪᔪᖅ 2: ᐊᑭᑐᔫᑎᓄᑦ 
 
ᓈᓴᐅᑎᖓ. ᐱᔾᔪᑎᐊ  ᐊᑭᖓ 
    
1. ᒐᕙᒪᓕᕆᔨᒃᑯᓐᓄᑦ  41,000 
2. ᑮᓇᐅᔭᓕᕆᔨᒃᑯᓐᓄᑦ  22,209,000 
3. ᒪᓕᒐᓕᕆᔨᒃᑯᑦ $ 5,175,000 
4. ᐃᓕᖅᑯᓯᓕᕆᔨᒃᑯᓐᓄᑦ  700,000 
5. ᐃᓕᓐᓂᐊᖅᑐᓕᕆᔨᒃᑯᑦ  30,775,000 
6. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $ 26,134,000 
7. ᐊᕙᑎᓕᕆᔨᒃᑯᑦ $ 4,484,000 
8. ᓄᓇᓕᖕᓂᑦ ᒐᕙᒪᒃᑯᓪᓗ ᐱᔨᑦᑎᕋᖅᑎᑦ $ 124,919,000 
9. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ $ 14,737,000 
10. ᐃᓕᓐᓂᐊᑐᓕᕆᔨᒃᑯᓐᓄᑦ $ 1,336,000 
    
ᑲᑎᓪᓗᒋᑦ ᐊᑭᑐᔫᑎᑦ: $ 230,510,000  
    
ᑲᑎᓪᓗᒋᑦ ᐃᓚᒋᐊᕈᑎ ᑮᓇᐅᔭᖃᖅᑎᓯᑦᔪᑎᓄᑦ: $ 230,510,000  
 


	ᐊᐃᑉᐸᖓᓂ ᑲᑎᒪᓂᖅ

